
Ez vé bernameyé divari wan dengbéjén me
yé bi rivmet dikim ku bi wan stranén xwe;
dirok, ziman 4 jivana kurdewari

bi folklori gihandine me..

EW DENGBEJEN KU ME ]I SITRANEN WAN ISTIFADE KIRIN
1) Resoyé Kopala. Qereyazi

2) Sakiro (Sakiré Bedih). Qereyazi

3) Sakiré Kopé (Sakiré Bigfik). Bilanix

4) Zahiroyé Milazgiré

5) Naroyé Meter. Intab, Qerekose

6) Mihemedé Canga. Gundé Delikiyé, Qereyazi
7) Xéni, Gundé Beyro, Qereyazi

8) Mihemedé Beyro. Qereyazi

9) Marif. Warto

10)  Sidiqé Bozo. Qarliové/ Kanireg

11)  Cemilé Basawi, Mérdin



PESGOTIN

Serhildana Berazan @ Seyidan, di diroka Kurdan da bii-yereke
muhim e. Hejmara servanén serhildané bi tevahi péndi siyar biine.
Sih & pénc siyarén Elican, panzdeh ji siyarén Seyidxan biine. Ses-
heft alayén siyari G bi hezaran ji legkerén nizami G milis pey wan
ketine. Gelek ser ¢&btine (i di wan seran da bi pirani lesker ték tine.

Elican hé di destpéka sehildané da di roja ¢il & péncan da hatiye
kugtin. Wanén din serhildan domandine. Ew serhildana li gor fikr
ramanén Kurdi yan ji ji bo azadkirin i ¢€kirina Kurdistani
derncketiye. Mirov dikare bib&e ku ev serhildana weki
berxwedaneke xwezayi derketiye holé. Pisti serhildana $éx Seid
Efendi, dewleté li ser Kurdan siyaseteke pir hovane megandiye. Her
¢i kesén ku pir-hindiki av 1é germ biine yan ji hatine naskirin gist
hatine nefikirin. Heta ew kesén destgirén dewleté ji pésira xwe ji
nefiyé xilas nekirine. Ji bo vé& yeké li gelek deveran, gelek kesan seré
xwe li ber vé helwesta dewleté netewandine; ber xwe dane 0 seri

hildane.

Servanén Berazan i Seyldan seré gerilayl kirine. Mirov dikare
bib&je ku ev di diroka Kurdan da geré gerileyé pésin e. Di vi seré
gerilayl da navend (merkez) tunebiiye, rojeki li devereki roja din li
devereke din ger kirine. Her dem ciyé xwe guhestine. Bi vé metodé
ji servan her dem ketine tengaslyé G her dem kustin li pésiya wan
biye.

Ji ber vé yeké tirsa wan ji miriné tiinebfiye. Gava ku meriv ji mir-
iné bétirs dibe meriv tisté neblyl dike ku tu kes j& bawer nake.



Gelek caran alayek yan ji du alayi legker, hinek caran ji bi hezaran
legker @ milis wana dorpég dikin, hildidin nava cemberé bi silehén
modern @ otomatik & bi bombeyan dajon ser wan di dawiyé da
meriv hew dibine ku wana ¢ember gelastine G xwe xelas kirine
lesker ji ték ¢line.

Di dema vé serhildané da milisén Kurdan roleke mezin listine.
Ew ji xalek pir balkés e. Pigti serhildana $éx Seid, dewleté ji Kurdan
hézén paramiliter ¢ekirlye G beri pésira Kurdén neyaré xwe dane.
Hinek kes li ser daxwaza dewleté {i ji nakokiyén navxweyi biine
milis. L& gelek kes ji hema bi kéfa dilé xwe bline milis. Dewleté
minani van salén dawin ¢ek @ sileh, pere-piil nedane milisan. Ev
pirsa t€ bira meriyan: gelo ¢ima?.. Kivse ku wan kesén ji bo ku pista
xwe bikutun dewleté  ji héza dewleté istifade bikin wusa kirine. L&

bi gelemperi gel wusa nefikiriye G siyaseta dewleté nepejirandiye,
1 o ’ 1
dengbéjan li ser vé serhildané gelek kilam derxistine. Di van kilaman

da lehengd G mérxasiya servanén serhildané anfne ziman.

Kilam, di eyni wexté da serencama serhildané ji bi taybeti neqil

dikin.

Gundé Elican Hespres néziki-gundé me-ye- Merivén malbata
Bigar Axa gist cinaré me ne. Li aliyé me di civatan da him ev ser-
hildan t& xeberdan, him ji dengb&j van kilaman dib&jin. Min bi xwe

A

ji ji dema zaroktlya xwe da ew xeberdan { kilam guhdarf kirine, pisti

A

demeke diréj min bala xwe dayé ku ew kilaman wek belgeyén diroki
rastiyé neqil dikin.

Ji ber vé yeké, deh sal beré min biryar dayé ku bi gotina van kil-
aman va diroka vé serhildané binivisim. Ji bo vé yeké min bi gelek
kesan ra hevpeyvin kirin.

Min pénc caran bi kuré Elican yé pi¢tik Heci Siléman ra xeber-
da, min bi kuré kurapé Elican Feridun Qamis, bi nebiyé Elican



Evdilqadir Ak, bi nebiyé kurapé Elican Xalit ra xeberda. Xénci van
kesan min gil-gil G pénc sal beré bi kurapé Elican Evdileziz &
Stilheddin ra ji xeberdabi. Wan herdu bira bi Elican ra begdard ser-
hildané bibtin. Tevi gelek seran bibin, pasé ji derbasi Binxeté
(Stirlyé) bibiin & pisti heftdeh-hegtdeh sala vegeriyabtin welét. Wana
ji min ra qala gelek tistan kiribtin. Malén wan wé demé li Qereyaziyé
biin. Wexta ku ez di¢tim Qereyaziyé, ez t Heci Evdileziz ji nava bajér
derdiketin nava mérg @ cayiran, me dir&j diréj sohbed dikir. W1 ji
min ra qala Kurdén Stiryé dikir. Di seran da ¢i hatiblin seré wan ji
min ra qal dikir. Li Stirlyé bi Cegerxwin ra gawa bibtin cinar, cawa
btine dost tev ji min ra diyar dikir. Wi navé Cigerxwin (§exmds) li
kureki xwe ji kiribt. Bi kurti ez bé&jim, di derheqé serhildané da min
ji gotinén Evdileziz & birayé wi Stilheddin pir istifade kir. Di dema
1ekoliné da ez bi parlamenteré Mugé yé kevn $éx Qlyasedin Emre ra
hevnas blim @ s& sal beré min bi wi ra hevpeyvinek kir. §éx
Qiyasedin nod { pénc sali bl  wi Elican { Seyidxan ditib.

Di destpéka serhildané da Elican & Seyldxan bi siyaré xwe va
gline glindé wan, seveké li wir mane, $éx Qlyasedin wé demé heft-
deh-hestdeh sali bliye. Gundé Seyidxan néziki gundé wan biiye
bavé wi {i Seyidxan ji dosté hev biine. Tigtén ku wi ji min ra gotin,
min hildane pirtiiké. $éx Qiyasedin ez bi nebiyé Seyldxan Hecl
Sulhedin @ birayé wi Sahin ra danasandim. Du meh beré Sex
Qiyasedin ¢ii ser heqiya xwe, rehma xwedé 1€ be.

Ez ji bo ku bi nebiyén Seyidxan ra xeberdim, divéd bigtima
Miisé, 1& ev pék nehat. Pagé min gelek caran bi nebiyén Seyidxan
Hect Sulhedin @ Sahin ra bi telefoné xeberda. Hecl Sulhedin ji min
ra salixé serpéhatiya Festh&é Mihé Mirze kir. Fesih ji ji ber zulma
dewleté firar kirib{i @i tevi serhildané bibli. Heci Sulhedin ji min ra
got Festh serpéhatiya xwe nivisiye  siireteki wé daye pismamé xwe
Dr. Muzafer Demir. Min ji Dr. Muzafer ra telefon kir, ewl di



demeke kurt da serpéhatiya Festh sand. Seg-heft meh berg Dr.
Muzafer di qgezayeke tarfiké da jiyana xwe ji dest da! Ez pir ber wi
ketim. Bi rasti ji Dr. Muzafer Demir rewsenbireki pir bi rlimet &
Kurdeki dilsoz ba. Wi li ser ¢and G diroka Kurdan ji 1&kolin dikir.
Min ji gotinén Wi ji istifade kir. Rehma xwedé 1€ be!

Festh il sal pisti serhildané di seré salén 1970y1 da bi Tirki ser-
péhatiya xwe nivisiye. Serpéhati bi deqtiloyé hatiye nivisandin &
péndi G sé€ ripel in. Ew di bist rlipelén ewilin da gala serhildané
dike. Di bega din da j gala jiyana xwe ya Stiriyé & Thrkiyé dike. Di
sala 1937an da Erebén Surlye li ber Fransiyan seri hildidin @ bi
hézén Fransizan ra seré gekdari dikin. Fesih ji tevli serhildané dibe
{i bi Fransiyan ra ger dike. Pagé ku serhildan &k dice ew ji t€ girtin,
di pey ra Fransi wi teslimi Turkiyé dikin @ ew demeke dircj li
Tirkiye di hepsé da dimine. Serpéhatiya Festh Begé pir bi kérf min
hat. Gotinén wi i ew kesén ku min pé ra hevpeyvin kiribtin pir
nézikd hev biin. Tisteki din ji gotinén Fesih Begé rastiya kilaman
nisani me didin.

Ew kilamén ku dengbéjan li ser serhildané derxistine panzdeh-
sansdeh heb in 1 fro i di nava gel da tén gotin. Ew &d1 biine kilamén
Idasik. U we ji fro G glnda j1 bén gotin. Emé bersiva vé sualé bidin.
Kijan kilam dibin kilamén klasik? Ew kilamén ku ji aliyé dengbé&jén
bag va bi qaide i meqamén xwes va t&n gotin {i heger dengé wicdana

gel ji bi awayekl oblektlf ifade dikin, ew &di dibin klasik. Piraniya kil-

B

amén v€ serhildané ji aliyé Nhstetayp Xellé Heyran va hatine afi-

randin. Mistefayé Xellé Heyran ji gundé Qazicelalé ye. Ango Mistefa
ji her weki cinar€ malbata Elican e ti wé malbatg ji nézik va nas dike.
Ez dikarim béjim ku Mistefayé Xelé Heyran pisti Evdalé Zeyniké li
Serhedé dengbéjé heri mezin e.

We demé i ser dengb&jan ji zor {i zexta dewleté hebiiye, deng-
bé&jan ku gewimandinén Kurdan yén diroki anine ziman, li ser ser-



hildanén Kurdan @ lehengén Kurdan kilam derxistine, dewlet pir
aciz biiye. Li gelek deveran karmendén dewleté li dengbéjan iskence
kirine. 1€ li gellek deveran berpirsiyaré dewleté yén camér jt
hebiine. Yek ji ji wan rasti Mistefayé Xellé Heyran hatiye. Weki
minak em qala wé serpéhatiyé bikin.

Gundé Mistefayé Xelé Heyran ji wé demé ki ser Hesenqelé biiye.
Berpirsiyarén dewleté helbet xeber hildane ku kilamén Mistefa
tesireke mezin li ser Kurdan dikin. Fermandaré Hesengelé yé legk-
erlyé cendirma digine (i Mistefa tine huziira xwe. Li wé hélé gundén
Tirkan & Kurdan di nav heviidu da ne. Mistefa him Tirki bag
zanibliye (i him ji ji sitranén hozanén Tirkan ji hayidar biiye. Li gor
gotinan fermandar binbagi yan ji albay biiye. Fermandar bi hérs jé ra
dibégje;

"Me xeber hildaye ku tu li ser serkés i firaran, li ser xa-yinén
dewleté kilaman dibéji, ev rast e an ne rast e?”

Mistefa bersiva wi dide G dibéje;

"Belé, rast e!"”

Fermandar bi ser wi da digurmice @ dibéje;

"Cima tu nizani ev siceki giran e G dewlet ji bo vé yeké seré
mirovan difirrine?..”

Mistefa dibéje;

“Dewlet get nikare tisteki bi min bike."

Fermandar sag dimine, soq dibe @ dibgje;

“Tu bi ¢i cesareté waha xeber didi?"

Mistefa dibéje;

“Ez miroveki hunermend im, ez hozaneki mezin é girna bistan
im. Ci ber cavén min bikeve, ez Ii kijan biyeré bibim sahid, ez Ii ser
wé kilaman dibéjim. Ez Ii ser merivan, li ser ¢iya (i baniyan, li ser dar

i beran, Ii ser gem G avan, Ii ser her tigti dibéjim. Ne tené bi Kurdj,
bi Tirki ji' ez dikarim bistzﬁ'rém. Hezdiki ez aniha Ii ser Atatirké we, li
ser Fewzi Cagmaq, Ii ser Ismet Paga, heta li ser te ji dikarim kilameki
derxim. "
Fermandar meriveki camér biiye, li ser vé bersiva wi nerm dibe
@i bi zimaneki xwes weha dibéje;
“Tu Atatirk 4 Fewz Cagmaq bide aliki, hela Ii ser min kilameki
bibéje. Cika tu cawa dibéji?"
Fermandar zilameki bejin diréj G celeng biiye, Mistefa dest pé
dike, bi Tirki distiré G dibéje;
Lo lo fermandaro bejna te zirav e
Uniforma gigas xweg I€ hatiye
Bigkok @ stérk Ii ser dibirigin mina zéran
Nizanim ¢i @ ¢i...
Fermandar sitrana wi pir diecibine G dibgje;
“Herbiji, tu hozan i, édf tu serbest 1, tu ¢i dixwazi bike, tu ¢i
dixwazi béji, bibéje!”

: ncigal?d

H LI CAT S CiA dr oA d T As o 0
digre kaxizeki dinivisine imzaya xwe i€ dixe (i dide Mistefa.

Yasé
Di kaxizé da dinivisine, “£v zilama hunermend e, hozaneki yekta ye,
tu kes tekilf wi nebe.”

Mistefayé Xellée Heyran bi vi teheri pésira xwe ji dewleté xilas
dike.

Ji bo ku sert & mercén wé demé bag bén gefilandin G ew kes @
malbatén ku péwendiyén wan @i dewleté @ péwendiyén wan @ ser-
hildané bén fémkirin me bi firehi qala wan kir.

Bi vé sedemé me qala péwendiyén malbata Fesihé Mihé Mirze
(Sewésl) G malbata Ferzendé Silémané Ehmed (Emerd) kir. Seré



navbera wan { kilama li ser wi ger? (Kilama Déran) me hilda pirtiiké.

Disa ji ji bo vé yeké me qala kustina Kor Husén Paga &t Medeniyé
Hecl Musayé Xuweyti kir (i kilama li ser Husén Paga da. Xénci vana
me qala milisén Sipka kir.

Me cend biiyerén balkés, yén ku di dema serhildané da qaw-
imine, weki anektot nivisandin.

Li joré me qala giringlya vé serhildané kir. Li gor fikra min di
diroka Kurdan da pisti serhildana $éx Seld Efendi vé serhildané
tesira herf mezin li ser civaka Kurdi kiriye. Belgeyén devleté yén
fermi ji vé rastiyé tinin ziman. Di sala 1935an da Serokvezir Ismet
Pasa bi navé “Kiirt Raporu” raporek tanzim kiri ye.

Di raporé da Ismet Paga dibéje: “Ew serhildanén” ku li deverén
cuda cuda darketine minanf cereyana pilan ruh dane civata Kurda Li
gori ku geteya Elican (i Seyldxan ji 80-100" "kes? pék hatiye, 1& wana
candi gend salan dewlet kirine tengasiye. Her ¢awa ‘ Cibranh Xalit’
, “Bitlisli Yusuf Ziya’, ‘Thsan Nuri’ , ‘Hesenanli Edo”™"" her wusa ji
Elican @ Seyidxan (yén mirf (i zind?) iro di nav gel da (Kurd) weke
leheng @i gehremanan tén qebilkirin”

Ya rasti eve ku her ¢iqas lehengén wé serhildané ¢engek meriv
biine ji, wana himé dewleté hejandiye. '

Pirsa dawi ez b&jim ku kilamén Kurdan ji bo Kurdan pir giring

in. Divé bi her awayi bén nirxandin, lewra ew bi tené ne sitran in,
yi ,

* Binerin; Saygi Oztiirk “Ismet Paga’mn Kiirt Raporu”, Dogan Kitap, 5. Baski,
, Sayfa 74-75, Subat 2008

*¥ Serf da héjmara wana li dor 50 kest biiye. Pasé ev kesén ku ji ber zulma
dewleté firar dikin, direvin digin xwe digihinin Seyitxan G Elican, bi vi teherf
h3ejmara wana digihije sed kesi. Lé ku pagéev firarén deverén din ji wana digetin
héjmara wan a dadikeve ¢ilf, siyf heta bisti...

##%# Edo Hesenf nin e. Azid ye. fi wé boné gotine “Edoyé Aziz™

di eyni wexté da argiva diroka Kurdan in. Me ji sosyolojiya Kurdan
ji hayldar dikin, erf @i edetén Kurdan, rewsa jiyana Kurdan ya dem &
dewranén kevn nisani me didin.

Ew ferhenga ziman in ji. Ew himé ¢anda Kurdan in.
Ji bo alikariyé ez sipasi dengbéj Sakiré Kopé dikim.
Ji bo nivisandin & rézkirina vé xebata min ji dosté xwe Mehmet
Zeynettin Unay ra sipasiyén xwe dikim. Her hebi. ..
Ahmet Aras
Adar 2009

2 A
Izmir

Elican Berazi ye, li gundé geliyé Beraza Hespres hatiye
dinyay€. Berazlyén wé hél€ ji welaté jér hatine, bi texmin 300
sal beré li vé deré bi cih O war blne. Di navbera welaté jér
(Diyarbekir, Mérdin 0 Riha) i Serhedé da kogeritiyeke pir
gumrah hebliye. Esiretén welaté jér di seré biharan da pez @
dewarén xwe hildidin tinin li zozanén Serhedé digérinin G
payizan ji vedigerin cihé xwe. Beraziyén aliyé Rihay€ i Desta
Sirficé j1 her sal hatine gelly€ Berazan. Di nava demé da li vé
héle bi cih {t war bine (i mane. Ji Beraziyén geliyé Berazan ra
"Beraziyén gawestiyayi” , ji Beraziyén welaté jér ra ji
"Beraziyén gamiri" t& gotin.

W¢ caxé barbirén €l ( esiran bi pirani "ga"” bline. Ango
gayén Beraziyén joré westiyane loma venegeriyane. Gayén
Beraziyén jér ji mirine\ loma &di nehatine zozanan.

Ji malbata Elican ra "Mala Bisar" dibé&jin. Bisar kalkeé
Elican e. Bavé Elican Heci Axa di alaya Fetula Begé Heseni
da yuzbasi biye. Wexta ku seré cihané yé yekemin derdikeve
alaya Fetula Begé li Milazgiré bi artésa Uris ra ser dike. Pey
ra 11 ber Kara Sipi sereki béeman dibe, di wi seri da nivé alaya
Fetulla Begé sehid dikeve. Pagé alaya Fetula Bege belav dibe.
Bavé Elican Heci Axa ji sehid dikeve. Fetula Beg tevi merivén
malbata xwe dibe mihacir, dige Siwéreké. Elican ji tevi kurap
& pismamén xwe dibin mihacir, digin li basliré Qeyseriyé li
serféza ¢iyayé Eledaxé 1i gundeki bicth dibin. Demeki Pey ra
ku Mistefa Kemal Paga 1i Enqar€ meclisé top dike merivé xwe
disine aliyé Riha, Meres, Entab 0 Ciglirovayé ku ji gel milisan
¢€kin 0 bi Fransiyan ra ser bikin. Cimki wé demé hézén
Fransiyan wan deveran zeft kiribline. Merivén Kemal Paga
di¢in Elican ji dibinin, pé ra xeber didin. Jé ra Dibéjin; "Welaté
me ji aliyé gawiran va hatiye dakirkirin, erz i eyalén me,
namiisa me di bin lingén wan da mane. Ji bo merivén minani

te dinpolat i welatparéz ne roja sekané ye. Eger ku tu dikari
meriyan li dora xwe bicivine, miliseki ¢éke, emé ¢ek i silehan
bidin te @t bi wan ra ser bike."

Li ser wé daxwaza wana Elican ji meriv i pismamén xwe
G ji Kurdén mihacir dused kesi li dora xwe kom dike G bi
hézén Fransi i lejyonén Ermeniyan ra dikeve ser. Milisén
Elican ji ¢il roji béhtir bé rawestan ser dikin, dawiyé da
berdidin hézén Fransiyan @i lejyonén Ermeniyan @i wan dibin
li jéra Ciqurowayé asé€ dikin. Ew deverén dorhéla ¢emé
Ceyhané 0 geliyén ciyayé Eledaxé ji yalé milisén Elican va
tén rizgarkirin. Elican bajarén wi ali Feke, Tefeni (i Hacimé ji
xilas dike. Pagé ku ser xilas dibe, Elican tevi merivén xwe
careke din€ bar dike 0 t€ welaté xwe.

Elican 0 $éx Seid Efendi dostén hev biine. Di gundé
Qereyaziyé Kosa da eraziyé $€x Seid hebline, Séx ji Elican
ra xeber€ disine dibéje; "Ji bo min avahiyan bide ¢ékirin."

Elican merivén xwe disine Kosa, ji Séx ra avahiyan dide
¢€kirin. D1 sala 1922yan da li ser erazi di nava Elican 0 pis-
mamé wi Efendi da pev¢iin derdikeve, Efendi té kustin. Pey ra
Elican G birayén wi téne girtin 0 heta sala 1926an di girtigeha
Misé da diminin. Wé ¢axé geliyé Berazan li ser Miigé biye.
Birayé Elican y& bi¢ik Evdilbaqi siic hildida ser xwe @1 Elican
0 Birayén wi yén din tén berdan. Car-pénc mehan pey ra
Evdilbagi disinin girtigeha Bidlisé. Demeké sinda Evdilbagi
0 hevalén wi diwaré girtigehé qul dikin @ derdikevin di¢in
Kirré Giridaxé, cem Biroyé Heské Téliyé. Berya wi Edoyé
Azizi, Xalisé Evdilmecid Begé G Ferzendé Silémané Ehmed ji
¢lne tevi serhildané biine. Evdilbaqi ji tevi desteya wan dibe.
Deste, zeman zeman ji Kirr derdikeve dige i ciyén dir érigé
dibe ser gereqolan, riya esker dibire, talanan dibe 0 karwanan
vedigerine. Di nav gel da ew kirinén wana gist li ser navé

Edoyé Azizi tén xeberdan. Edoyé Azizi ji gundé Intabé
Hastina bliye. Beré ew di alaya Kor Husen Pasa da sancaqdar
biye @ di seré Uris 0 Ermeniya da bi mérxasiya xwe hatiye
naskirin. Pigti surglinkirina Husén Paga Edo érigi gereqolan
kirfye 0 gelek cendirme 0 berpirsiyarén dewleté kustiye G Pey
ra guye tevi serhildana Kirré Giridaxé biiye. Her tist ku 1i ser
navé Edo té xeberdan Ferzende digehire, rojeki Xalis Beg ji
Edo ra dibéje; "Tu ji me bigete, here. Ferzendeyé li texe.”

Edo dibé; "Ma min bavé Ferzende kugstive, Ferzende wé
cima li min xe. Ez heyfa bavé Ferzende hildidim."

Xalis (i Ferzende kurxal @i kurmeté heviidu biine. Diya
Ferzende Asiya qiza Heci Usiv Pasayé Sipki biiye. Xuyaye
ku Ferzende ji Xalis ra ev fikr (t ramanén xwe gotive, 1€ Xalis
Beg razi nebiye ku tisteki waha bibe. Lewra ji Edo ra gotiye
ji me bigete 1 here!. Desteya wana rojeké li ¢lyayé Diharé
bazirganeki Ecem diseline i gentirmé deveyén bazirgan hil-
didin, dibin ¢lyayé Mérgemiré. Li wira barén deva datinin.
Devé xurcan vedikin, 1& dinihérin.

We deme xeber didin, xeberén Ferzende @t Edoyé Ezizi ji
hev derbas dibin. Ferzende 1€ dixe Edoyé Ezizi dik{je.
Kustina Edo gel pir aciz dike, Evdilbaqi j1 wé ¢axé ji wana
digete @ t&. Edi nage Kirr. Huk@mat ji ¢iyina Evdilbaqi ya
Kirr hayidar dibe i€ zéde nage ser Elican. Cend caran
cendirma mendirma diginin, gazi Elican dikin I€ Elican guh
nade cendirma, wana digewitine.

Wé demé fermandaré cendirmé wilayeta Erzurumé ji
Elican ra xeber€ disine, dibéje; "Bila were min bibine." Ew
albay dosté bavé Elican Heci Axa biiye. Di seré Uris da bi hev
ra bline dost. Elican, kurapé xwe Evdileziz€ Hido i meriveki
xwe disine Erzurumé, li gor gotina nebiyé Elican Evdilqadir

(Ak) G kuré Evdileziz Ferid (Kamis), Hecl Evdileziz bi xwe ra
du hogecan hildide dibe wek diyari dide albay. Albay dibéje;
"Berya serhildané Séx Seid ji Elican ra name sandiye, ew
name ketiye desté dewleté. Dibe ku bi wé mahné tisteki bine
seré Elican. Bila hay ji xwe hebe."

Elican ji édi weki roniya ¢avé xwe zanibiiye ku z{i-dereng
rojeki we di ser wi da bigirin , ji ber wé yeké tevdira xwe
dibine. Elican girara xwe didé, dibé eger ku esker bisinin ser
me, em teslim nabin.

MALBATA SEYIDXAN
Secereya Malbata Seyidxan

SEYDO

USsiv |

[

t [ ‘
M.RESID | SEYIDXAN | LQEWRIESJ

|

, CEZAYiR

f T N | 7

Seyidxan Seyidi ye. Seyidan ¢igeke ji esireta Hesenan e
Seyidan, di nav xwe da du gebile ne: ilyasiyan 0 Alikan.
Seyidxan ji qebila ilyasiyan e. Fesihé Mihé Mirze di ser-
péhatiya xwe da neqil dike 0 dibéje; "Seyidxan ji seré navbera
esiret it gebilan da pir bi gazin bii. Got, em Ilyasiyan i Alikan
biine dujmin. Ev sed salin ku em ji heviidu méran dikijin."

Di wé demeé da kingé ku xileport ¢édibe Alikanan, her
dem giliyé Seyidxan di hukimaté da dikin.

Seyidxan li gundé desta Misé Qicix hatlye dinyayé. Ji
mala wan ra Dibéjin; "Mala Usivé Seydo". Di navbera malba-
ta Usivé Seydo @i Cibran o Xweéytiyan da gelek caran ser
¢cebline {1 gelek meriv hatine kustin.

sewitandine 01 ses-heft mérén wan ji kustine. Di wi seri da
b1rak1 Seyidxan ji hatiye kustin.

Ji Cibran ji ¢end kes hatine kugtin. Sé-gar mehan pigti wi
serl rojeki Seyidxan & merivén wi bi ré dm»v n ku herin
ciyeki, dema ku tén ber ava Miiradé hew dibinin ku birayé
Seidé Nado {i ¢end merivén wi li ava Miradé€ ketine derbasi
aliye din dibin. Merivén Seyidxan hema tifingén xwe ji milén
xwe tinin xwaré G Dibéjin; "Tam fersenda me 1é hatiye, em
léxin di nav avé da gistika bikijin @ heyfa xwe hildin."

>

Seyidxan xwe diavéje pésiya merivén xwe 0 dibéje; "Dev
Jé berdin, mala Seidé Nado maleke heyf'e, kémfersendiyé nekin,
bihélin bila di réya xwe da derbasbin herin!"

Seyidxan ku nahéle merivén wi li merivén mala Seidé
Nado bixin, ew ji difilitin digin. Seid€ Nado ku pagé wé biliyeré
dibihize pir dilxwes dibe. Seidé Nado wé demé di Serhedé da
bi merdi (i mérxasiya xwe va hatiye naskirin. Demeki pistl vé

bliyeré di cimaeta Seidé Nado da di derheqa caméri &t mérxas-
iyé da xeberdanek dibe, yek dibéje;

"Di vi welati da ez di ser Seidé Nado ra keseki mérxas
nabinim."

Seidé Nado ji diji vé pirsé derdikeve, dibéje;

“Pirsa te ne rast e. Ji min mérxastir gelek kes hene li vi
welati. Lé yek heye ji herkesi mérxastir e."”

Dipirsin; "Ki ye?"

Dibéje; "Seyidxané Usivé Seydo ye."

Merivén di cimeté da itiraz dikin  dibéjin;

"Ka Seyidxan li kideré mér kustine?"

Seidé Nado dib€je; "Ma lawo ji we wetré nexsé mérxasiyé
mérkugstin e? Esil mérxasi ew e, wexta ku firsenda kustina
neyarén meriyan dikeve dest, meriv heyata neyarén xwe
bibexsine."

Ses meh an ji salek pey ra, birayé Heci Misa Begé Xweyti
Qasim Beg bi birrek siyari va érisé tine ser gund€ Seyidxan. Wé
demé kes li gund tune biiye. Seyidxan, birayé wi Dewrés 0 cend
merivén wan li gund bine. Ew li pésiya servanén Xweytiyan bi
cesaret ber xwe didin. Wexta ku xeberé didin Seidé Nado, li
cem wi kesek tune biiye, ew ji hema tifinga xwe hildide, bi tena
sere xwe dide ser ré. Li wan nézikan rasti naxirén du gundan té.
Seild wan herdu naxiran dide pésiya xwe 0 diajo. Ji gavanan ra
dibéje "Kuro bi lez biajon!"

Ew ku wusa dilezinin 0 dewar dibezin toz @i diiman wusa
bi ser seré naxiran dikeve @i li ezman dibe mina ewreki res.
Servanén Xweytiyan ku wé toz i dimané dibinin, dikevin nav
paniké. Dibéjin; "Kuro birevin, xwe xilas kin. Seidé Nado bi
sésid siyari va ser me da girt!"

Ji wan wetré ku Saidé Nado bi sésed siyarén xwe t€ ser

wan. Gis direvin, tené Qasim Beg tevi du-sé merivén xwe li
meydana ser diminin . Seyldxan deng li Qasim Begé dike 0
dibéje; "Heyran! Wan merivén te, tu higtin il reviyan, tu ji rabe
lébixe here mala xwe. Em tékili te nabin."

Qasim Beg hema radibe, li ser kerviré pésiya kozika xwe
ridiné @ dibéje; "Lo welle ez nagim. Iro ji te ii min, yeké bé
kustiné. De ija beré tu biavéje, bila dora te be. Pasé ji tu seré

xwe ji min ra ji koziké derbixe."

Seyidxan dibéje; "De here loooo! Ez get li te dixim...
welle ez li te naxim, pasé xelké béje Qasim Beg bi tena seré
xwe ma, Seyidxan ji 1é xist i ew kugt. Rabe here mala xwe, ez
tékili te nabim."

Qasim Beg j1 mecbir radibe dice mala xwe.

Di seré cihané yé yekemin da artésa Uris ku wé héié zeft
dike, Kop (Bilanix) ji dikeve desté Uris. Wé caxé 1i wé hélé
leskeré Romé tunebiiye. Kurdén wé deveré bi hézén milisan
va seré Uris dikin. Seidé Nado ji aliyé Qandilisé, Dewrégé
Usivé Seydo ji ji aliyé bastr va érisi Kopé dikin. Dewrss, ji
pismamén xwe nod @ pénc siyari top dike, dikeve ser. Hézén
Seidé Nado & Dewrésé Usivé Seydo di Kopé da bi artésa Uris
ra sereki béaman dikin @ leskeré Uris ji Kopé derdixin, Kopé
rizgar dikin. Pisti rizgarkirina Kopé alaya Miisa Begé Xweyti
0 leskerén artésa Romé ji tén li aliyé Dériké dikevin ser. Pist
tékeliyina seré Kopé artésa Uris leskereki pir gumrah digine
Dérikeé, di seré navbera Kopé G Dériké da, Seidé Nado O
milisén Dewrésé Usivé Seydo bi lehengi ser dikin. Di wi seri
da Seidé Nado, Dewrésé Usivé Seydo @i du birayén wi sehid
dikevin. Seyidxan di vi seri da sax difilite. Milisén Seyidan
peyra tevi alaya Evdilmecid Begé Sipki dibin. Hetani seré
Ciyayé Qiliggédige ser dikin. Di seré Qiliggédiigé da leskeré
Uris diské @i pas va wedikise. Seyidxan di van seran da bi

lehengiya xwe va deng dide.

Pagé Resoyé Kopala li ser seré Kopé 0 Dériké kilaman
derdixe 0 di van kilaman da sahadeta Seidé Nado tine ziman.
Sakiroyé Pigtik (Sakiré Kopé) wan kilaman pir xwes distiré.

Demeki pisti seré cthané yé yekemin di dawa mérkustiné
da Seyidxan té girtin. Ew heta sala 1926an di girtigeha Misé
da dimine. Séx Seid Efendi berya serhildané ji wi ra ji nameki
disine 1€ name nakeve desté wi. Pisti wexta hukiimat ji wé
namé hayidar dibe, 1€ z€de nace ser Seyidxan. Seyidxan gava
ku ji hepsé derdikeve dica irané cem Simko. Wi niyeta
dewleté ferq kiriye @ ji bo careseriyeki ¢liye irané. Simko bi
réz 0 hurmet ew ezimandiye. Weki diyariyeké ji kumkeé xwe j1
dayé. Xwestiye ku Seyidxan li cem wi bimine 1€ Seyidxan du
meh pey ra vedigere t€. Berya wi $éx Eli Riza Efendi (Kuré
Séx Seid y€ mezin), Xalid Begé Heseni, Ferzendé Silémané
Ehmed @ hevalén wana ji ¢line cem Simko { wi bi wan ra pir
xirab muamele kirlye. Herhal Seyidxan ji wé rewsé hayidar
bliye, loma i cem Simko nemaye.

Helbet hukimat ji ¢liyina wi ya irané ji hayidar dibe @ ji
bo ku tisteki bine serl wi li bahaneyeké digere. Li gor gotina
nebiyé Seyidxan Mistefa (Algin) di sala 1927an da li wé hélé
yanzdeh lesker tén kustin, Seyidxan bi vé bahané digirin G
dibin girtigeha Diyarbekiré.

Disa li gor gotina Séx Eminé Sirongé li girtigeha
Diyarbekiré yuzbasiyeki pir zulmkar heblye. Her roj t€ li
girtiyan iskencé dike. Seyidxan wi digre, diavéje erdé bi pehi-
nan 1€ dixe, seré wi dihincirine.

Ew kilama ku ji bo kustina yuzbasi G cendirman bi sitrana
Sidigoy€ Qarliové weha ye;

AXAO AXAD

Axao axao axao

Min ji te ra nego awha neke

Bi gotin 11 galegale xelké belekiya neke
Ewji bav i kalé xwe da fesad in

Emé herin cem qaymegamé kela Milazgiré
Bira li hal i ehwalé me mézeke

Axao...

Axao axao axao

Dilé mini bi deman e

Bavé Silho sond xwariye

Bi telagé jinan e

Digo ezé iro li orta gereqolé biki
Yuzbasi tevi komé cendirma ne
Eva heft salé me gediya

Emé li ser ¢olan @i ¢iyan e

Ji desté papaxresé cendirmane
Axao...

Min go axao...
Ezé di bexté te i xwedé da ketime
Iro tu nekujz yuzbagiyé Romé

* Sidiqo ev kilama i ya li ser kugtina Seyidxan kiriye yek, weki kilameki distiré 1& me ew ji hev
qetandin Tigteki din ji Seyidxan }i hela Milazgiré deh - yanzdeh legker kugtiye & ketiye hepsa
Mige. Pagé ku ew gandine hepsa Diyarbekiré wi li wir ji efserek kugtiye. Min pirsi, kesi salix
neda. Herhal wi li héla Melazgiré bi wan cendirman ra ji yuzbagiyek kugtiye.

Welaté me Serhedé

Ses meh dayim berf i baran 1 zivistan e
Tu bihéle hetani biharé

Ji bo gili u sikayetén me feqir i fiigeran e
Axao...

Min go axao...

Min ji te ra nego

Ahwa nin e ahwa neke

Bi gotin 1 galegale xelké belekiya neke
Ewji bav il kalé xwe da fesad in

Emé herin cem geymeqamé kela Milazgiré
Bila li hal ©i ehwalé me mézeke

Axao...

Pisti wé bliyeré Seyidxan disinin girtigeha Xarpéte. Wé
demé Cemilé Ceto 01 serokesiré Bakiran Xelilé Misto ji
disinin girtigeha Xarpété. Demeki siinda Xalid Begé Heseni
li aliyé Wartoyé digirin, wi ji tinin girtigeha Xarpéte.
Huk{imet 1i wé deré€ deh sal ceza dide Seyidxan & wi disine
girtigeha Bolu-Geredey¢.

Xalid Begé Heseni, Cemilé Ceto i Xelilé Misto di sala
1929an da 1i Xarpete tén dardakirin. W& wexté meriven
Seyidxan di¢in bi Evdilmecid Begé ra xeberdidin.
Evdilmecid Beg raporeki dinivise, mor dike (i ji hukimete ra
disine. Evdilmecid beg di raporé da dibéje; "Ez sahadet dikim
ku Seyidxan @i birayén wi bi min ra li pésiya artésa Uris bi
lehengi ser kirine 1 ji bo xilasiya welat fedakari kirine. Di
wan seran da sé birayén Seyidxan ji sehid ketine. Lehengeki

mina Seyidxan divét neyé cezakirin."

Li ser v€ rapora Evdilmecid Begé Seyidxan t€ berdan.

Qizikek birayé Seyixan y€ mezin Dewrés heblye; Tito.
Nebiyé Seyidxan Mistefa waha gala mesela Tito kir:

“Tito him keceke mérani him ji pir bedew biiye. Pisti
seré cihané yekemin dewlet bi dosti bi malbata Usivé Seydo
ra péwendi girédaye. Wallyé Miigé di sala 1923, yan ji
1924an da gazi Tito kiriye, biriye Masé. Ji bo lehengi G
fedakariya bave we bi merasim niganek dane wé. Wali bi xwe
ji di weé civiné da xeberdanek kiriye G goti ye:

"Dewrésé bavé te di rizgarkirina Kopé da waha lehengi
kirive, ji bo xilasiva welat waha ser kirive, sehid ketiye, em
xizmeta wi tu car ji bir nakin. Ji bo biraniné, dewlet vé nisané
(medali) péskesi te dike."

Seyidxan wé demé di girtigehé da bliye. Pagé hukimat di
sala 1927an da Seyidxan ku digre diavéje hepsé, Tito ji ji bir
nake. Tito O birayé wé Mistefa ji digirin diavéjin hepsé.
Demeki stinda Tito (i Mistefa ji girtigeh€ direvin. Esker ji bi
pey wana dikeve, li ser€ Gola esker wana digrén. Desté Tito
{1 Mistefa 1i kelepceé dixin ku wan bibin, Fermandaré esker
(yuzbasi) ji Tito ra dibéje, "Ez dixwazim bi te ra bizewicim.
Eger ku tu gebiil biki eze him te t him birayé te berdim, him
Ji hemii merivén malbata te bidim berdan.”

Tito bi herdu destén xwe yén kelepcekiri ji erdé hiteki
hildide 0 Ii seré yuzbasi dixe 0 wi dik{je. Esker ji i ser wé,
Tito G Mistefa gulebaran dikin G li wé deré wana dikdjin.

SERE CEPE U SERHILDANA ELICAN

Hetani ku serhildana Kirré Giridaxé dom dike, hukiimat
tékili Elican nabe. Pisti tekeliyina Kirré Giridaxé €di Elican
zanibllye ku huk(imat wé z{i-dereng bi pésira wi bigir€. Ji ber
we yeké Elican €di herdem di gundé xwe da namine. Ew bi
bist merivén xwe yén bi ¢ek {i sileh tevdira xwe dike @i her-
dem cihé xwe diguherine. Her care dice 1i gundeki sevé der-
bas dike. Saleki pisti komkljjiya Gelyé Zilan huk(mat ji
Hesengel€ alayek lesker radike 0 digine ser Elican. Wé sevé
Elican (i panzdeh merivén wi li Cepé biline.

Kuré kurapé Elican Feridiin Qamis di derheqa seré Cepé
0 destpéka serhildané da waha got:

- Pigti giliyé Tofan alayak lesker di ser Cepé da digiré.
Alayi ji sésid 0 pénci lesker pék hatiye. Besek piyade yek ji
siyari bliye. Apé miné Elican bi tevdir bliye. Texmin kiriye ku
yeqin eskeré bé ser wi. Ji xwe wé salé daim cth diguhe-
randiye. Apé Elican we sevé bi panzdeh-sanzdeh merivén xwe
yén bi ¢ek 1 sileh li Cepé bline. Wé sevé bavé min Evdilezizé
Hido, apé miné Sulhedin, apé miné Feyzula Gt Mihé Xelife
ctine li Emecliciké mane. Seré sibé apé Elican ku radibe, bo
destméjé derdikeve ber deri dinihére ku esker dor li gund
girtiye. Vedigere xeberé dide hevalén xwe. Gis radihélin sile-
hén xwe 1 bi esker ra ser dikin. Ser demeki wusa dewam dike.
Esker jiji aliyeki cemberé 1i wan teng dike. Bi mitralyozan va
gulan diresinin. Bomba diavéjin avahiyan, ji bo ku wana tevi
xaniyan bigewitinin. Evana ji wé demé ji hundur da érisi esker
dikin, cemberé digelésin G xwe diavéjin nav kela pésiya gund.
Dora kelé ji baxir e G xilxile ye. Li we deré ji ser demeki dom
dike. Demeki sinda esker kelé ji hildide gemberé. Bavé min G

apé min ji ku li Emeglciké dengé silehan dibihizin, dib&jin
yeqin esker di ser Elican da girtiye!

Ew j1 hema li hespén xwe siyar dibin {1 bi lez i bez dia-
jon. Ew ku xwe digihinin Cepé, 1i pist baxir hespén xwe giré-
didin 0 ji pas va li esker diresinin. Ew ku ji pas va, ji rast
cep da diresinin, gelek esker i zabit tén kustin @ birindar
dibin. Esker bi vi kari dikeve nav paniké. Dib&jin "Geliyé
Berazan gist hilsiyane ser me, birevin."

Esker direve, li pey xwe cendeké diwazdeh esker i du
bascawisan dihélin. Hijdeh esker {i zabit birindar dibin, sih

esker, s€ bascawis 0 yu baslvek dil dikevin. Merivén me
digirin silehén eskeren dil jé distinin, cilén zabitan jé dikin,
siperén sewqgén zabitan j€ dikin, didin seré wan, zabitan bi
tena kiras 0 derpé dikin @ berdidin. Ji merivén me j1 Sebriyé
XuwarZi 0t Eliy€ birayé wi birindar dibin. Ew j1 digirin wan
hevalén xwe y¢ birindar dibin li diirf gund, di nav xilxileki da
redigérin G ji gund digetin. Serhildana Elican bi wi kar? dest
pé dike.

Li gundé Beyro bi navé Mecid merivek hebli. Min gelek
caran ew dit. Me xeberda. Ewi herdem qal dikir. Li gundé wi
bascawiseki cendirma hebiliye. Mecid digot; “Wi li xelké pir
heqaret dikir. Meriveki bi zirt ii fort bi. Wexta ku ji Hesengelé
esker hat, ¢ii ser Elican, di gundé me ra derbas bi.. Ew
bascawis ji bi cendirmén geregola xwe va tevi alayé bim i
gun. Min jé ra got; "Cawis, nege. Zar 1 zégé te hene...”
Cawis got; “Welle ezé herim, wi Elicané we bigirim, desté wi
girédim 10 bidim pésiya xwe binim."

Pisti sere Cepé esker ku vedigere disa di gundé wan ra
derbas dibe. Li Cepé ¢i hatiye seré esker, helbet herkesi
bihistiye. W1 got;

“Esker di gundé me ra derbas dibii i herkes sekinibii li
wan temase dikir. Eskereki tékciyi, sikestil.. Fenani birek
pezé ku gur ketiye nav. Gelek birindar hebiin di nav wan da.
Hinek jé milén wan pégayi, hinek jé seré wan!.. Cil ii cekén
hinekan ji bi xiin bin. Ji zabitan ji besek bi tena kiras i derpé
biin. Seré wan di ber wan da dimesiyan. Ev ¢cawisé me ji di
nav wan da bii. Min deng i bascawis kir. Vegetiva hat cem
min. Min jé ra got;

“Cawis, ev ¢i halé te ye. Ka te yé desté Elican giréda
bida pésiya xwe, bianiya?...”

Cawis got; “Tu ¢i dibéji?! Hemii geliyé Berazan hilsiya
ser me. Wexta me dor li Elican it merivén wi girt, ji niska va
Ji her ali da gule li me bariyan. Ji pas i pés da ji rast ii ¢ep
da ji her ali da... heta ji ezmanan ji gule bi ser me da
bariyan. Ew ne insan in, ji nesla cinan in cinan."

Li gor gotina nebiy€ Elican Evdilgadir (Ak) fermandaré
we alay€ Deld Kemal biiye. Emé pasé€ qala wi bikin.

Huk{imaté bi bahana Kirré Giridaxé esker sandiye ser
Elican. Gotiye: "Me xeber hildaye ku tu yé heri tevi ser-
hildana Kirré Giridaxé bibi. Tarixa vé biiyeré Tirmeha 1931é
ve. Té zanin ku serhildana Kirré Giridaxé salek-sal 1i nivek
beré xilas biiye.”

Wexta Elican serf hildaye sth G pénc slyarén wi heblne.
Ji wan siyaran yén ku me tespid kirin ev in: Elican, kuré wi
Mihemed Resid, birayé wi Feyzula, Evdilhemid @ Evdilbaq,
kurapén wi Evdileziz i Sulhediné Hido Gt Mihé Xelife, Ellyé
Feqi Silé, Seidé Nemet, Mehm(dé Feqi Silé (birayé Eli),
Evdillay€ Qado, ji kutka Cacé, Tahiré Hesen Pasé i kuré wi
Semso 1 ji allyé Erzurumé Sewqi Beg 0 sé hevalén wi. Eliyé
Gewré 11 Fesihé Mihé Mirze.

ESIRETA HESENA U FESIHE MIHE MIRZE

Wexta ku Elican seri hildide, dibihize ku Seyidxan ji li
aliyé Mosé seri hildaye. Elican qgiraré dide ku here desta
Miusé G xwe bigihine Seyidxan. Ji bo vé yeké Elican beré
xwe dide desta Milazgiré. Wexta ku di¢in di gundé Fesihé
Mihé Mirze Naz€ ra derbas dibin, Festh ji tevll wan dibe.
Fesih hetani dawiy€ di nav serhildané da cih girtiye (i di wan
seran da bi mérxasiya xwe va deng daye. Cil sal pey ra di
salén 1975-76an da ewi serpéhatiya xwe j1 nivisandiye.
Huk{imaté rewsa malbata wi (Sewési) O esireta wi (Heseni)
kirlye bahane {1 bi pésira wi girtiye. Ji ber wé yeké Festh tevi
serhildané biiye. Bi vé sedemé div€ em qala egiret {1 malbata
wi ji bikin.

Esireta Hesena bi texmin 250 - 300 sal beré ji welaté iér,

ii aliyé Sengalé hative, li desta Misé, li aliyé Milazgire, li
J 5 3 $Cs gire,

gundén Kopé bi cih bye. Esiret pénc bes in; Seyidi, Malbati,
Qereceyi, Séxi G Tiroki. Torina Hesena ji car bav in; Emerd,
Eshedi, Sewési i Farizi. Wan ¢ar bavén torin€, di vi 200 salén
dawi da 1i Serhedé roleke mezin listine. Di hem@i gewimand-
iné civaki G siyasi da torina Hesenan xweyé roleke sereke ne.
Her car bavé toriné him gelek caran bi dewieta Osmani ra ser
kirine, him bi esiretén din, him ji bi hev ra ser kirine. Ewil i
ser Mexelén Dexda Emeriyan t Sewésiyan bi hev ra ser
kirine. Pagé di seré salén 1890i da Emeri, Eshedi O Farizi
bine yek ji bo Kejik ¢line ser Sewésiyan. Ew herdu cih ji
milké Siwésilyan bline. Eshedé Xalid ku ji apé xwe Sofi Pasa
dixeyide, dige di Kejik da bi cth dibe. Ji Siwésiyan Hesené
Ecem ji Eshed ra dibéje; "Illa tu yé mala xwe weki ku te cawa

aniye tu yé wusa barki i derkevi."

Eshed dibéje; "Bihélin ez vé zivistané li vir derbaskim, bi
biharé ra ezé barkim 0 herim."

Hesené Ecem meriveki bihnteng biliye. Daxwaza Eshed
qebdl nake. Li ser wé birayé Eshed Fethulla i Riza tevi
Eshedi (i Fariziyan érisé tinin ser Kejik. Rizayée Xalid di seri
da birindar dibe, ser nake. Wanén din 1€ dixin Hesené Ecem,
birayé wi Huseyin 0 kuré wi Hemzo dik{jin. Birayé Hesen
Mirze (Kaliké Fesih) li ciheki din biiye. Wexta ku xeber€ did-
in€, ew ji dige Kejik 1€ dixe ji Emeriyan Esed (Esedé Xalid),
ji Farizlyan Metoyé Fariz, ji Eshediyan ji du kuré Mistefayé
Cindi dik{jje. Seré wana bi wi kari xilas dibe. Li gor gotina
Mihemedé Qanciyan ji Berazan ji hinek kes ¢line Kejik Seré
wana temase kirine. Ser gava ku kés G vés dibe, yeki Berazi
ji para va gulleki beri Mirze dide G wi dik{ije.

Seré Kejik di esasé xwe da seré birakijiyé ye. Cimki
wané ku heviidu kustine di bavé duduyan yan ji di bavée
sisiyan da digihé&jin hev. Li ser wé biiyera trajik, jina Esed
(Esedé Xeélid) Gulé kilama Déran derxistlye. Gulé dengbé-
jeke serdest blye. L& meriv t€ derdixe ku di kilamé da mél-
dariya Emeriyan @i Esediyan heye. Disa ji meriv dikare bibé-
je vé kilamé ew trajediya bag aniye ziman.

Tisteki din ji em dizanin ku bi navé Gulé gizeke Esedé
Xélid j1 hebiye. Bi texmina min du jinén Esed hebline 0 wi
navé démariya wé li keca xwe kiriye. Li ser Gula Esed ji
dengbéjan kilamek derxistiye.

Bi sitrana Sakiro (Sakiré Bedih) kilama Déran weha ye:

DERAN

De weri Déran weri Déran weri Déran hey wayé
Gulé Dérané Kejiki wéran bisewite li zinér e ha hey wayé
Ava Corawani wéran Hesenava Deliielo

bi dozdeh tiga ser da sax veda ye
Iro ji évar da himi xar e himi mél e hey wayé
Min di sé siyar siyar bine ji Milazgira tew ra dijérine
Siyaré pasin Esedé Xélid e,

siyaré pés yé selefi siyara Fetulla ye
Styaré li dawiyé dajo, ¢iiyin ¢ityina Géjo ye
Sél 1 péla téli reskal Riza ye
Sewta wi sewta kewi nér e hey wayé
Hemzoyé Hesen bi sé denga bang dikiri
Digo Rizaké ez bi qurban ¢ima tu nizani
Kejik ji beré da mexelé pezé me yé nér e hey wayé
Riza bi sé denga li Esed i Fetulla kire gazi
Go em ku iro Ji ber koma Sewésiyan bikisin
Mistefayé Cindi li Hesen Paga Esedive neyar e
Emé sibé li Milazgira jérin ¢i bidin

cewaba apé xwe yé reskal Mistefa ye
Gera em erqa Sewésiya bigelinin
Biikén serbixéli di ser malé bava da vegerinin
Herkes bila bi desté qizé xwe bigire
Bibe ji xwe ra bide mér e hey wayé



De Déran Déran Déran Déran
Ezé bi Dérana Riza i Fetulla it Esed

Her sé siyaré mala bavé xwe bi tené me

AAAA

Lé lé Gulé rebené Kejiki wéran bisewite
Serejér e ha serejér e hey wayé
Ava Corovani wéran, Girecin 1i Delielo
Bi dozdeh tisa di ber da sax vedaye
Min di sé siyar siyar biine
Ji Milazgira jérin téne fenani ba ye hey wayé
Siyaré pésin Esedé Xeélid e,

siyaré selefi siyaran Fetulla ye
Siyaré li dawiyé diajo, ¢ityin ¢iiyina Géjo ye
Sél i péla téli reskal Riza ye reben ez im...
Ebaki li nava mila ye
Hustiyé ebé bi ¢ar tiliyan kilda ye
Hemzoyé Hesen bi sé denga bang dikiri
Digo Rizaké ez qurban ¢ima tu nizani
Kejik ji beré da mexelé pezé bav i kala ye
Riza bi sé denga ba dikiri Esed ii Fetulla ye
Digo em iro ku bikigin ji ber koma Siwésiva ye
Mistefayé Cindi li Hesen Pagayé Esedi ye neyar e
Emé sibé li Milazgira jérin
Ci bidin cewaba apé xwe yé reskal Mistefa ye
Gera em erqa Sewésiyan bigelinin

Biikén ser bi xéli bi ser mali bavan da vegerinin
Herkes bila bi desté qizén xwe bigire

Bibe ji xwe ra bide méra ye hey wayé

Heré Gulé rebené

Bila li me nehata surra sibé bihna bayé Kejik

Baki dine hey wayé

Bila li bejna Esed i Fetulla i Riza

Hersé egité mala bavé min nexine reben ez im..
Min di sé siyar siyar biine ji Milazgira tewra jérin e
Styaré pésin Eshedé Xélid e, siyaré selefi siyara Fetulla ye
Styaré li pasiyvé diajo, ¢iiyin ¢iiyina G éjo ye

Sél i péla téli reskal Riza ye

Géjo kefé derdixe, di hewadé xwe da diresine

Tu bala xwe bidé kosteka seeté zér il ziv e

Di ser gasa ziné xwe da dihejine hey wayé
Hemzoyé Hesen bi sé denga li koma Siwésiya kir qérin e
Go emé Fetulla 11 Riza bikijin

Esedé Xeélid dil bigirin

Bila ji dayé ra sewata sélé bine hey wayé

Biika malé seré xwe bilind kir ji xewa sérin e

e

Meriv di mala xwe da xeyba méré camér nake
Egité mala bavé min bi dil-cigeré xwe guvanin
Ew peyayé ku ji dayé ra sewata sélé binin

Ji wan zilaman ninin hey wayé



Meté mariimé peyayé mala bavé min gulibiré
Ew méré ku li meydané berdi séra

Xwe bidi diyaran lé biki guhdari 4 séra...

Tu bala xwe bidé

Her¢i hespé ku ji meydané téne nava mala
Ez ji te ra sond bixum zini vala

Zenguyé wani bi xwin e hey wayé

Peyayé mala bavé min gulikuré

Xénci xulama kustine peyayé bi nav i nisan
Hesen i Husén, Eli i Mihemed

Hemzo zavayé teze dil girtine

Daxistine Milazgira hera jerine reben ez im
Dengbéjé sibé bikin kilam &t megam

Di civaté miran 1i hakiman da rinén

Evara da ji xwe ra li hevdii vegerinin hey wayé

De Déran Déran Déran Déran

Ezé bi Dérana Riza, Fetulla i Esed

Hersé siyarén mala bavé xwe bi tené me

Héééé hiii, bé ho yo yooo...

Weri Déran Déran Déran hey wayé

Gulé marimé, sibe ye dilé min gulikura xwedé
Donzdeh réya heft newala hey wayé

Ezé bi desté hersé egité mala bavé xwe bigirim

Di ser ra derbaskim fenani karé karxezala reben ez im
Bala xwe bidé meté marimé

Egité mala bavé min navé xwe qeyd kirine
li dosyé hukiimaté
Derbas kirin nav duwela
Vé sibeké hela tu bala xwe bidé
Her¢i hespén ku ji meydané téne nava mala
Ez ji te ra sond bixum
Zengil bi xwin e zini vala hey wayé
Ax Déran Déran Déran Déran

Hedo digo Gulé rebené tu rabe

Emé seré xwe kurkin

Bi heft guzana 1 duwazdeh kéran
Mala Emer @t mala Sewés li Kejiki wéran
Li hev anine girra séra it méra

Hewii bé 10 YO VOOOO

Seré cthané yé yekemin G mihaciriyé taximén axawaté ji
perisan kiriye 0 feqir xistiye. Pisti ser, i wé hélé tené hal G
wexté du kesan xwes buye Xalid Begé Hesenl {i bavé Festh
Mihé Mirze. Erazlyén Mihé pir blye, ew bi xwe ji meriveki
bi tevdir @i xebatkar bliye. Beriya ku here mihaciriyé Mihé
tine genimén zeviyé xwe di cihé cuda cuda da ¢al dike. Cil
pénci ¢al tiji dibin. Pasé ku ji mihacirly€ vedigerin tén, Mihé
genimé xwe ji ¢alan derdixe @i difirose. P€ pir dewlemend
dibe. Ew komeké dide pismam {1 merivén xwe {i ji der G
dorén xwe ra yarmetiy€ dike. Beseke egiret¢ méla xwe dide
ser wi, di nav gel da herkes qala Mihé i dewlemendiya wi
dike. Ew taximén diné pir digehirin. Dibéjin; "Kiizek zéré

34



Mihé hene, jina wi Besra di nava zér da digevize, du kem-
berén wé yén zér hene. Hewqas zér li seré wé, hewqas ji di
hustuyé wé da ne. Nizanin ¢i it ¢i..."

Pagé ew taximén din merivan top dikin, di¢in bi Mihé ra
ser dikin. D1 seré Mérgekulavé da gellek kes tén kistin.

Demeki pey ra ji Emeriyan Zubeyir {t Mihé li hev dixin
0 hevdi dikdjin. Fesih séwi dimine. Wé demé Fesih heft-hest
sali bl ye.

Pisti kOstina Mihé ku Besra bi dimine, Ferzendeyé
Silémané Ehmed bi Besrayé re dizevice. Pagé€ Ferzende tevi
serhildana $éx Said dibe 0 derbasi irané dibe G Besrayé ji bi
xwe re dibe. Du salan pisti serhildané, Ferzende weki ku me
li jor j1 qal kir, besdari serhildana Kirré Giridaxé dibe. Li gor
gotiné Besra ji bi Ferzende ra dige Kirr, pisti tekcliyina ser-
hildané ji ew herdu disa derbasi irané dibin, Ecem li frané wi
diavéjin hepsé, 1€ iskencé dikin, du sal s€ sal Pey ra ji di
heps€ da wefad dike.

Di dawiya Tirmeha 1931€ da cendirme dicin Festh
digrén. destén wi girédidin {t wi dibin Milazgir€. Di gereqo-
la Milazgiré da wi diavéjin feleqé G iskence 1€ dikin. D1 ser-
péhatiya xwe da Fesih dibéje;

- Li Milazgiré yuzbagiyeki zalimi béinsaf hebli. Qe-dera
insanén wé hélé di destén wi da bln. Li gori dilxwestika xwe
li xelké iskence dikir. BE pirs, bé sual cendirma ez avétim
felege. Min zari i figan dikir. Min digot hiin ¢ima 1i min
dixin? Stc i gunehé min ¢i ye? Bersiva wan tené igskence ba.
Dawiyé da gotin; “Lé Ferzende li Kirré Giridaxé ye. Diya te
Jji li cem wi ye. Me xeber hilda ye ku tu ji heri i bigihéji
wana!"

Min got; "Dunya alem dizane ku malbata min 4 ya
Ferzende dujminé hev in. Ezé cawa herim cem dujminé
xwe?... Hey hewar! Hey medet!"

Bersiva wan tené 1édan b{i. Hetani nivé sevé li min
iskence kirin. Ez ji ser higé xwe ¢lim. Wexta ku min ¢avé xwe
vekirin, min nihéri di qulika nezaretxan€ da tiréja rojé daye
ser min. Ji dev 0 poz€ min xwin herikiye, li erdé gol girtiye.
Istiké min qelisib & ez di xwiné da mewiji bim. Ez rablm
ser plyan, min di qulika nezaretxané da li derva méze kir.
Min nihéri dostén malbata me tahsildar Ehmed Efendi derbas
dibe. Min di quliké da gazi kir 01 got;

"Ehmed Efendi! Vana ez kustim. Di bexté te dame, min
xilaske!”

Camér ku hate ber quliké min j¢ ra got hal {1 mersele
waha waha ye. Camér pir ber min ket. Cli bi yuzbasi ra xeber-
da, bi kefil, ez hildam birim mala xwe. Lingén min tis tisi
biiblin. Ez nekaribiim bimesiyam. Ehmed Efendi ¢ ji siké
du kilo kezeba dewaran kiri, ani kisande lingén min @ birinén
min derman kirin. Ez pénc rojan di mala Ehmed Efendi, di

A .

nav nivinan da mam. Ling€n min ku pir hindik hineki silamet
"Kuré min, léxe bireve here, ev zalimana yeqin wé te
bikijin!"
Min got :
"Ka ezé ¢cawa herim? De tu ji min ra biyi kefil, pasé wé
bi pésira te bigirin."
Ehmed Efendi got;

"Kuré min, evana her roj bi hezaran merivan dikijin.
Gist bé seri i1 berate dicin. Kesek newére suwal ji bike. Léxe

here xwe xilas ke wé te bikijin. Ji bo min ji tu xem neke. Qet
nikarin tigteki bi min bikin. Ma min senet daye wana?"

Pistl nivé sevé ez bi dizi ji Milazgiré derketim it min da
ser r€. Bi seré sibehé ra min xwe gihande peré gund. Ez li wé
deré rlnistim 0 ketim nava fikaran. Ev ¢i bela bii hatib( seré
min. Miné ji vir G sinva ¢i bikira. R€yeke ¢cawa ji xwe ra bidi-
ta. Qedera min a reg ez hildabiim nava tariyeke bédawi. Bi
van fikaran ez di xew ra ¢libim. Bi repe tepa lingén hespén
siyaran va ez higyar bim. Roj hatibli dema tastiyan. Ew
siyarén Elican bln. Sth G pénc siyar, gist bi ¢ek O silehén
tekiiz blin. Berbi gundé me di¢lin. Ji min ra bag 1€ hatib{l. Min
ew rasthatin weki xilasiya xwe dit. Min ji Elican ra got;

"dpo, ezé ji tevi we bibim!"

Elican got;

"Ma em bi daxwaziya xwe va awha bi seré ¢iya 0
. baniyan ketine, me ji ber zulmé, zar il zégén xwe histine.
Derdé te ¢i ye kuré min?"

Min jé ra got;

"Welle halé min ji mina yé we ye."

Min serpehatiya xwe